Սեպտեմբերյան ֆլեշմոբում առաջադրված խնդիրների լուծումներ
Առաջին մակարդակ

1. Մաթեմատիկայի սեպտեմբերի ֆլեշմոբի խնդիրներից այսօր առաջինը դասարանում փորձարկեցի: Խնդրի տվյալները փոփոխելու կարիք եղավ, քանի որ ներառեցի բոլոր սովորողներին:  Սովորողները 30- են: Նախ զույգերով կանգնեցինք, հաշվեցինք, թե քանի զույգ ստացվեց, ապա շարքի դիմաց կանգնեցի ես՝ դեմքով դեպի իրենց: Ինձնից աջ գտնվող 15 սովորողի հանձնարարեցի նկարել Լորիկ երգը, ինձնից ձախ գտնվողներից 4-ին հանձնարարեցի նկարել Կաքավիկը, իսկ մնացած՝ 11-ը  նկարեցին Եղնիկը:
Կարինե Մամիկոնյան

Խնդիրը կարդալուց հետո կբաժանվենք խմբերի հետևյալ կերպ։
Խնդրում ասվում է, որ դասարանում կան տասնութ սովորողներ, կառանձնացնենք այդ տասնութին, իսկ մյուսներս էլ կլինենք խնդրի հեղինակները։
Տասնութ սովոորղներին կխնդրենք բաժանվել երկու հավասար խմբերի (քանի որ սովորողների կեսն էր նկարում լորիկ) և  խմբերից մեկին կառաջարկենք նկարել  «Կոմիտասի լորիկին»։ Երկրորդ խմբից չորսին կառաջարկենք նկարել «Կոմիտասի կաքավիկին»։ Երկրորդ խմբում չնկարողներին հաշվելուց հետո կտեսնենք, որ մնացած հինգն էլ պետք է նկարեն «Կոմիտասի եղնիկին»։
Այդպես կիմանանք, որ «Կոմիտասի եղնիկին» նկարողները կարող են հինգը լինել։
Քանի որ մենք դեռ կարդալ չգիտենք, ես կարդացի, ներկայացրեցի խնդիրը: Միասին քննարկեցինք : Երեխաներից մեկն առաջարկեց հաշվել մատիտներով, մյուսը՝ ձեռքերը պարզեց ու տեսնելով, որ մատիկները չեն հերիքում, ընկերոջը կանչեց օգնության:  Խմբով  այդպես հաշվելուց հետո, որոշեցինք նաև  բեմադրել խնդիրը  և  լուծումը ստանալ հենց իրենց միջոցով: Երեխաները  կանգնեցին զույգերով՝ իրար ձեռք բռնած (18 երեխա), հետո հաշվեցինք, առանձնացրեցինք 9 -ին ՝ -լորիկ նկարողներին, հետո մյուս կեսն էլ հաշվեցինք ու հասկացանք, որ 18-ի կեսը 9  է, վերջում 9-ից առանձնացրեցինք 4-ին՝ կաքավիկ նկարողներին...

-- 1,2,3, 4, 5- եղնիկ նկարողները 5-ն են, -ընկեր Քրիստինե, -մատիկներով հաշվեցին և ուրախ- ուրախ գտան պատասխանը:

Քրիստինե Հովսեփյան

1. կարդալ, հասկանալ խնդիրը, քննարկել
2. 18 սովորողի կեսը քանի° հոգի է, ինչպես կարող ենք իմանալ. 18-ը բաժանել երկու հավասար մասի` կիսել, այսինքն` 18:2 =9

3. 9 հոգուց 4-ը` կաքավիկ
4. մնացած 5-ը` եղնիկ
Լորիկ -9

Կաքավիկ -4

Եղնիկ -5
Անահիտ Հարությունյան
Պատասխան՝ 5:

2. Քանի  որ սովորողները կարողանում են օրացույցից օգտվել, բացել ենք օրացույցը, գտել ենք օգոստոսի 24-ը, ֆիքսել ենք, թե շաբաթվա որ օրն է, ապա 5 օր առաջ ենք հաշվել և կրկին նշել շաբաթվա համապատասխան օրը:
Սիդոնյան Վիրաբյան

Սկզբում սովորողները կարդացին խնդիրը, հետո բացատրեցին թե ի՞նչ է նշանակում հնգօրյա բառը: Ապա սկսեցին առաջարկել լուծման տարբերակներ:

Սկսեցին հաշվել թե 24-ից հիգ օր անցնելուց հետո ամսի քանի՞սը կլինի և 24-ին
գումարեցին հինգ: Գտան, որ ամսի 29-ին լրանում է հինգերրերդ օրը: Հետո խնդիրը մեկ անգամ էլ կարդացին, որպիսզի պարզեն թե ի՞նչ էր պահանջում: Հասկացան, որ միայն օրը գտնելով պահանջը չեն բավարարել: Քննարկումը շարունակելով, սովորողները սկսեցին ենթադրել թե օգոստոսի 24-ը շաբաթվա ո՞ր օրն է եղել: Մտածեցին, որ կարող է լինել երկուշաբթի, հաշվեցին և ասացին , որ ուրբաթ օրը կլրանա նրանց հինգերրորդ օրը:

Հետո, քննարկումների ժամանակ սովորողներից երկուսը առաջարկեցին բացել օրացույցը և գտնել օգոստոսի 24-ը, ասացին, որ այդպես կարող են ավելի ճիշտ լուծել խնդիրը: 

Մի մասը օգտվեց համակարգչի, մյուս մասն էլ հեռախոսի օրացույցից: Նրանք գտան, որ օգոստոսի 24-ը եղել է շաբաթ: Ըստ օրացույցի էլ լուծեցին խնդիրը:

Արմինե Գյոնջյան

Կբացենք համակարգչի օրացույցը (լավ առիթ է առաջին դասարանի սովորողներին համակարգչի այդ գործիքին ծանոթացնելու): Օրացույցի վրա կնայենք թե օգոստոսի 24-ը  շաբաթվա որ օրն է: Այդտեղից կսկսենք 5 քայլ առաջ հաշվել, որ տեսնենք, թե շաբաթվա որ օրը կվերադառնան:

Խնդիրը առաջին դասարանցուն կօգնի օրացույցից օգտվել, շաբաթվա օրերը կրկնել:
Սաթենիկ Սիմոնյան

Պատասխան՝ չորեքշաբթի:

3.  Նախ կարդացին խնդիրը: Վերապատմելուց առաջ մի փոքր զրուցեցինք խոտաբույսերի մասին, թե ինչ խոտաբույսեր գիտեն, որոնցով թեյ են պատրաստում: Թվարկեցին՝ նանա, դաղձ, ուրց: Հետո փորձեցինք պատկերացնել, թե 160 գրամը ինչքան է: Պարզեցինք, որ միանգամյա թեյի հատիկը 5 գրամ է, այսինքն 160 գրամ խոտաբույսից կարող ենք պատրաստել այդպիսի 32 հատիկ (5-ական հաշվեցինք):
Մոտավորապես պատկերացրեցին...
Վերադառնալով խնդրին՝ լուծման երկու տարբերակ առաջարկեցին:
Առաջին տարբերակով առաջարկեցին հաշվել, թե 1 բաժակ թեյի համար քանի գրամ խոտաբույս են օգտագործել: Հաշվեցինք, 120-ի մեջ քանի հատ 4 կա, այսինքն՝ 120:4=30, իսկ 8 բաժակ թեյի համար անհրաժեշտ էր 8 հատ 30, այսինքն՝ 240 գրամ խոտաբույս: Քանի որ160 գրամ խոտաբույս կար, ուրեմն պակասում էր 80 գրամ:

Երկրորդ տարբերակով էլ հաշվեցինք, որ 2 հատ 4 բաժակ թեյի համար երկու հատ էլ 120 գրամ, այսինքն՝240 գրամ խոտաբույս էր անհրաժեշտ: Ունեինք 160 գրամ, պակասում էր 80 գրամ:
Մանուշակ Աբրահամյան

Ֆլեշմոբի հաջորդ օրը դասարանում կարդացինք խնդիրը։ Կային սովորողներ, որ հիշում էին, թե ինչպես էին ծնողները բացատրել խնդրի լուծումը։

Առաջին եղանակ՝ Մի սովորող ասաց, որ եթե 4 բաժակի համար օգտագործել են 120գ խոտաբույս, ապա պիտի 120+120, որ ստանանք 8 բաժակի համար։ Հետո 240-160=80

Լուծում

120+120=240

240-160=80

Երկրորդ եղանակ՝ Մի սովորող էլ ասաց՝ գտնենք քանի գրամ է մեկ բաժակին անհրաժեշտ 120: 4=30, հետո կգտնենք 8 բաժակի համար 30x8=240, նոր կտեսնենք, թե որքան է պակասում 240-160=80 ։

Լուծում

120: 4=30

30x8=240

240-160=80

Լուսինե Պետրոսյան

Քանի որ 120գրամ խոտաբույսից 4բաժակ թեյ է պատրաստվում,իսկ սովորողները 160 գրամ են հավաքել ապա 160 կհանենք 120֊ը պարզելու համար,թե որքա՞ն է պակասում ևս 120գրամ ունենալու համար։
160֊120=40
120֊40=80

Հռիփսիմե Առաքելյան
Պատասխան՝ 80:

4. Դասարանում միասին կարդացինք խնդիրը, այնուհետև  Paint ծրագրի մեջ նկարեցինք խնդիրը: 
Յուրաքանչյուր սովորող իր նոթբուքում աշխատել էր, շտ պատասխանը:վերջում միասին քննարկեցին և գտանք ճի
Լուսանկարներում մանրամասն երևում է՝ ինչպես ենք ստացել պատասխանը:

Կարինե Բաբուջյան

Մարինե Մխիթարյան

Պատասխան՝ 6:

5. Մենք երկրորդ դասարանից լուծում ենք ժամի վերաբերյալ խնդիրներ, այդ պատճառով 5-րդ խնդրի լուծումը սովորողների մեծ մասը միանգամից գտավ՝ առանց իմ օգնության: Մեջբերեմ երեխաներից մեկի բացատրությունը.

« Վարդանն արդեն երկուս ու կես ժամ է, ինչ արթնացել է: Երեք ու կես ժամ հետո նա պիտի հանդիպեր իր ընկերներին և բարձրանար Կարմիր լեռը: Ուրեմն երկուս ու կես ժամին գումարում ենք երեք ու կես ժամը: Կես ժամը նույն 30 րոպեն է, ուրեմն 2ժ 30 ր + 3ժ 30ր: Ժամերն իրար ենք գումարում, իսկ րոպեներն իրար՝ 2ժ+ 3ժ= 5ժամ: Հետո գումարում ենք րոպեները՝ 30ր+30ր=60ր:

1 ժամ= 60 րոպե, հետևաբար 60 րոպեն էլ 1 ժամ է: Քանի որ րոպեն դարձրինք ժամ, կարող ենք 5ժամին գումարել 1 ժամը և կստանանք 6 ժամ: Ուրեմն, Վարդանը բարձունք հաղթահարելուց 6 ժամ առաջ է արթնացել»:
Ծաղիկ Գասպարյան

Առաջին հերթին ժամացույցի վրա ցույց կտամ, որ մեկ պտույտը մեկ ժամ է, իսկ մեկի կեսը կլինի կես հատվածը: Գիտենք առաջին պայմանը 

Եթե Վարդանը արթնացել է երկու պտույտ և կես  առաջ, ուրեմն կլինի երկուս ու կես ժամ: 

Եթե երեք ուկես պտույտից հետո նա պետք լիներ բարձունք հաղթաարելու  վայրում, ուրեմն երկուս ու կեսին կգումարենք երեք ու կեսը և կիմանանք, թե քանի ժամ առաջ է արթնացել:
Գոհար Սմբատյան

Խնդիրը սովորողների հետ կարդալուց ու քննարկելուց հետո սկսեցինք լուծել: Դասարանում ունենք ինքնաշեն ժամացույց, օգտագործեցինք այդ ժամացույցը: Սովորողները պայմանականորեն որոշեցին, որ հիմա ժամը 9:30 է ու երկուս ու կես ժամ հետ պտտեցինք, որ որոշենք, թե երբ է Վարդանը արթնացել (արթնացել էր 7:00): Հետո նորից սլաքները դրեցինք 9:30-ի վրա ու երեք ու կես ժամ առաջ պտտեցինք, որ որոշենք, թե երբ են սկսել բարձունք հաղթահարել (սկսել են 13:00-ին):

Վերջում սովորողների հետ հաշվեցինք, թե 7:00-ից 13:00-ն քանի ժամ է ու ստացանք 6:

Մերի Գրիգորյան

Պատասխան՝ 6:
6.  Խնդիրը սկզբում կարդաց սովորողներից մեկը: Նախ սկսեցինք պատմել խնդիրը, առանձնացնել պայմանն ու պահանջը և հասկանալ:

Հետո սովորողներից չորս հոգի եկան կենտրոն՝  իրական խնդիրը ներկայացնելու: Երկու աղջիկները, որոնք ցանկանում էին իրար կողք անպայման կանգնել, դասվորվեցին ըստ անունների: Կատրինայի կողքին էլ Վաղարշակը: Հետո կանգնեց Լուսինեն  առջևից՝ մեկ տարբերակ, վերջից՝ երկու տարբերակ: Մտածեցինք, տեսնենք էլ ինչպիսի՞ տարբերակ կա: Սովորողները անմիջապես կռահեցին, որ Կատրինան պետք է անշարժ մնա, Վաղարշակն ու Միլլան տեղերով փոխված՝ մի դեպքում Լուսինեն առջևից՝ երրորդ տարբերակ, Լուսինեն վերջից՝ չորրորդ տարբերակ:

Վարսիկ Աթոյան

Տաթև Թամազյան

Խնդիրը դասարանում լուծելու, սովորողների հետ քննարկելու համար, նախ կփոխեի խնդրում նշված ճամփորդության մասնակիցների անունները մեր դասարանի սովորողների անուններով՝ Էդգար, Էլանա, Էմիլի, Լիլի, ավելի տպավորիչ, հեշտ ընկալելու համար:
Նախ խնդիրը կկարդայի արդեն փոխված տարբերկով՝
Ճամփորդության ժամանակ Էլանան, Էմիլին, Լիլին և Էդգարը ուզում էին միասին լուսանկարվել: Էլանան և Էմիլին լավ ընկերներ են (քույրեր են)և ուզում են կանգնել կողք կողքի: Էդգարը ուզում էկանգնել Էլանայի կողքին, քանի որ իր զույգն է: Քանի՞ տարբերակով կարող են ընկերները կանգնել լուսանկարելու համար:
Երկրորդ քայլին վերը նշված սովորողներին կկանչեի կենտրոնում լուսանկարելու և կասեի բոլոր սովորողներին և լուսանկարվող սովորողներին. ≪Քանի տարբերակով կանգնեն իրենց ընկերները լուսանկրավելիս, որ  Էմիլին և Էդգարը ամեն անգամ  լինեին Էլանայի կողքին≫: Եվ ամեն տարբերակ գտնելուց հետո կլուսանկարեմ, անգամ ոչ ճիշտ տարբերակը, և նորից հարցը կկարդամ, ցույց կտամ՝ արդյոք Էմիլին  և Էդգարը Էլանայի  կողքին են: Տարբերակները գտնելուց հետո կկանչեմ այլ սովորողների:
Խնդրի լուծումը՝
1. Էմիլի-Էլանա-Էդգար-Լիլի
2. Լիլի-Էմիլի-Էլանա-Էդգար
3. Էդգար-Էլանա-Էմիլի-Լիլի
4. Լիլի-Էդգար-Էլանա_Էմիլի
Մարգարիտա Հովնանյան
Պատասխան՝ 4:

7. Տվյալ խնդիրը այսպես կներկայացնեի.

Երեք աղջիկ կհրավիրեի դասարանի կենտրոն, որոնց խնդրի աղջիկների անունները կտայի՝ Եվա, Վիկտորյա, Նարե: Կնշեի, որ երեքը միասին սովորել են քսանհինգ պարերգ: Հետո կառանձնացնեի Եվային և Վիկտորիային և կասեի, որ նրանք երկուսով սովորել են տասնյոթ պարերգ: Հետո ցույց կտայի Նարեին, և սովորողների ուշադրությունը կհրավիրեի Նարեի և Եվայի սովորածի վրա՝ նշելով, որ Եվան Նարեից մեկ պարերգ ավել գիտի:

Լուսինե Գասպարյան

Խնդիրը նախ և առաջ կդիտարկեմ  սովորողների  մասնակցության տեսանկյունից։ Կդիտարկեմ երեք խումբ՝ խնդրի հիմնական  պայմանները համապատասխանաբար բաժանելով։ Սովորողներն իրենք իմ միջնորդությամբ և քննարկման  միջոցով կդիտարկեն խնդիրն ու համապատասխան լուծում կներկայացնեն։ Սակայն սա միայն առաջին քայլն է։ Ես, պահպանելով խնդրի հիմնական հատկանիշներն, այն առավել առարկայական կդարձնեմ։ Օրինակ՝ դասարանում երկու նոր սովորող ունենք՝ Մարինան և  Միլան։ Ըստ այդմ՝ դասարանն ու Մարինան քանի պարերգ գիտեն, դասարանը  քանի պարերգ ավել գիտի Միլայից  և համապատասխանաբար՝  դասարանը քանի պարերգ է սովորել  առանց աղջիկների։ Տվյալ դեպքում Եվան կլինի դասարանը, Նարեն կլինի Միլան, Մարինան կլինի Վիկտորյան։  Ցանկալի և առավել տպավորիչ կլինի, որպեսզի դասարանն ու Մարինան  կատարեն այն պարերգը, որը, օրինակ, գիտեն՝ բացի Միլայից։ Այս կերպ կլինի բանավոր մաթեմատիկա, երգ-պարուսուցում և՝ ուրախ մաթեմատիկա։ Առարկայական կդարձնենք  հենց սեբաստացիական պարերգերը։ 

Արմինե Մովսիսյան
8. Պատրաստում ենք ժամացույց։ Գունավոր կպչուն թղթերով, նկարում ենք ժամացույցը և պատրաստում սլաքները։ Հենց այդ ժամացույցի վրա սկսում ենք բացատրել խնդիրը։

Ժամացույցի վրա մանրամասն ներկայացնում ենք խնդրի տվյալները։ Աշակերտներին ժամացույցի սլաքներով ցույց ենք տալիս առավոտյան 9։30-ի ժամը։ Չորրորդ և հինգերորդ դասարանցիները սկսեցին բարձրանալ Սմբատաբերդի բարձունքը առավոտյան 9։30-ից։ 

Վերելքը տևել է երկուս ու կես ժամ, այսինքն 2ժամ 30րոպե։ Ժամացույցի սլաքներով 9։30-ից սկսած աշակերտների օգնությամբ հաշվում ենք  2ժամ 30 րոպե։ Սլաքները կտեղադրվեն ժամը 12։00-վրա։ 

Չորրորդ և հինգերորդ դասարանցիները Սմբատաբերդի տարածքում հանգստացան 30 րոպե։ Աշակերտների օգնությամբ ժամացույցի սլաքներով կավելացնենք ևս 30 րոպե և սլաքները կտեղադրվեն համապատասխանաբար ժամը 12։30-ի վրա։ 

Իջնելը ավելի արագ  և հեշտ եղավ, սովորողները Սմբատաբերդից իջան 1 ժամ 45 րոպեում։ Ժամը 12։30-ից կհաշվենք ևս 1ժամ և 45 րոպե և կտեղադրենք ժամացույցի սլաքները 14։15-ի վրա։ 

Արդյունքում սովորողները սարից իջան ժամը 14։15։ 
Ազնիվ Մանուկյան
Մոնիկա Տոնոյան

Խնդիրը սովորողների հետ լուծել ենք ժամացույցի օգնությամբ:  Խնդիրը միասին կարդացել ենք, պատմել, քայլ քայլ նկարել paint նկարչական ծրագրով և լուծել: Առաջին քայլ. սովորողները առաջին ժամացույցի վրա նշել են  9:30 րոպե, երկրորդ ժամացույցի վրա հաշվելով ավելացրել ենք 2ժամ 30 րոպե, պատասխանին գումարել ընդմիջման 30 րոպեն: Երրորդ ժամացույցի վրա հաշվելով ավելացրել  ենք 1ժ 45 րոպեն: Կից նկարը:
Պատասխան՝ 14:15
9. Սկզբում նկարենք ու անունները գրենք ու հերթով դասավորենք,  քանի որ Հայկը Վարդանից դանդաղ է քայլում, Վարդանին նկարենք սկզբում, ստացվեց Վարդան, Հայկ, Աստղիկ, իսկ քանի որ Աստղիկը Նարեից արագ էր քայլում, ստացվում է Նարեն Աստղիկի ետևից է գալիս՝ Վարդան, Հայկ, Աստղիկ, Նարե, բայց քանի որ Աստղիկը Գուրգենից դանդաղ էր քայլում, ուրեմն Աստղիկը Գուրգենի դիմացից է քայլում՝ Վարդան, Հայկ, Գուրգեն, Աստղիկ, Նարե: Վերջնական լինում է, որ Վարդանը քայլում էր բոլորից առաջ, իսկ ամենավերջից գալիս է Նարե:
Դիանա Գևորգյան

Լիլիթ Սահակյանի կողմից:

Դասարանում խնդիրն ընթերցելուց հետո, կխնդրեմ սովորողներին մտապահել, թե քանի անուն (քանի հոգու անուն) է հնչում խնդրում։ Այդքան թվով սովորող կհրավիրեմ կենտրոն։ Սովորողներին անվանենք նույն անուններով։ Սկսենք հերթով ՝ շարասյունով դասավորվել. 
— Որտե՞ղ պետք է կանգնի Հայկը, եթե  «Հայկը քայլարշավի ժամանակ ավելի արագ էր քայլում, քան Աստղիկը և ավելի դանդաղ էր քայլում, քան Վարդանը»։
—Հայկը կկանգնի Աստղիկի եւ Վարդանի մեջտեղում։ 
Շարքը կունենա այս հերթականությունը՝ Վարդան, Հայկ, Աստղիկ
—Որտե՞ղ  պետք է կանգնի Աստղիկը, եթե «Աստղիկը Նարեից էր արագ քայլում, բայց հետ էր Գուրգենից: Իսկ Գուրգենը հետ էր Հայկից։»  

—Աստղիկ՝Նարեի եւ Գուրգենի մեջ տեղում
Աստղիկից կետո կավելանա Նարեն, բայց նրանից առաջ կկանգնի Գուրգենը, ով իր հերթին հետ էր Հայկից։
Շարքը  կունենա այս տեսքը՝Վարդան, Հայկ, Գուրգեն, Աստղիկ, Նարե։
Պատասխանն ակնհայտ է։Սովորողները սիրում են , այսպես ասած , խնդրի հերոսների դերը խաղալ եւ  խաղային մեթոդով ավելի հեշտ են ըմբռնում պահանջը։
Երկրորդ տարբերակ՝
Կխնդրեմ Paint-ով նկարել բոլոր 5 հերոսներին, պարզ հերթականությամբ, իրարից մի փոքր հեռու։ Գլխավերեւում մուտքագրել անունները։ Ու խնդիրը քայլ առ քայլ կարդալով՝ կտրելով (вырезать) նկարի «մարդուկներին»՝ տեղափոխել իրենց ճիշտ տեղը։ Ի վեջո կհանգենք ճիշտ հերթականության։

Թամար Մարիմյան
Պատասխան՝ Աեջևից քայլում է Վարդանը, վերջից՝ Նարեն
10. Աղջիկներից տեղեկացել էի,որ խնդրում վրիպակ կա, 8֊ի փոխարեն պիտի 7 լինի, նկարները նախապես կպատրաստենք, 25 սովորող նկարներով կկանգնեն կողք կողքի,  նկարի մի անկյունում կգրենք վայրկյանը( 7  վայրկյան), 2 րոպե 20 վայրկյանը կվերածենք վայրկյանների(140)։
25 սովորողները  կանգնելով և գումարելով վայրկյանները, կստանան 175, կտեսնեն, որ 35 վայրկայնը ավել է , այսինքն 5  սովորող դուրս կգա, հետևաբար ավել էին հինգ նկարները։

Անահիտ Մելքոնյան
Պատասխան 7:
